
I. ATALA
BIZKAIKO LURRALDE HISTORIKOKO FORU ADMINISTRAZIOA
Bizkaiko Foru Aldundia

Herri Administraziorako eta Erakunde Harremanetarako Saila

Bizkaiko Foru Aldundiaren 125/2025 FORU DEKRETUA, abenduaren 11koa,
zeinaren bidez onartzen baitira 2026rako dirulaguntza foralen oinarri arau-
tzaileak eta deialdia, Bizkaiko entitate lokalek sustaturiko herri eta gizarte
partaidetzarako proiektuetarako.

Herritarren partaidetza, hartarako gaitzen diren modu eta prozedurak garatuz, dau-
den bideetako bat da herritarrek beren ekarpena egin dezaten zehazteko zer politika
publiko nahi diren eta nola gauzatu nahiz gestionatu daitezkeen politika horiek.

2024ko ekainaren 27an, Bizkaiko Foru Aldundiaren Gobernu Kontseiluak 2024-2027
aldirako Herritarren eta Gizartearen Partaidetzarako lll. Foru Plana onartu zuen.

Herritarren eta Gizartearen 2024-2027 Partaidetzarako Ill. Foru Plan honek beste
urrats bat eman nahi du Bizkaiko Foru Aldundiaren partaidetzarekiko konpromisoan. Pla-
nak 17 jarduera biltzen ditu, Bizkaian parte-hartze handiagoa eta hobea sustatzera eta
bultzatzera bideratuak. Parte-hartze garrantzitsua maila kuantitatiboan eta kualitatiboan,
Bizkaiko kolektibo, udalerri eta eskualde guztietara iritsiko dena, Aldundiaren kudeake-
ta-dinamiketan erabat txertatuta egongo dena, eta Bizkaiko garapen iraunkorrean aurrera
egiten jarraitzeko ezinbestekoak diren politika eta zerbitzu publikoei adimen kolektiboaren,
adostasunaren, lankidetzaren eta konpromisoaren balio garrantzitsua emango diena.

2024-2027 aldirako Herritarren Partaidetzarako eta Gizarte Partaidetzarako Ill. Foru
Planaren helburu estrategikoetako bat da Bizkaiko toki-erakundeek bultzatzen dituzten
herritarren partaidetzarako jarduerei Aldundiak ematen dien laguntzari eustea. 2024-
2027 aldirako Herritarren eta Gizartearen Partaidetzarako Ill. Foru Planaren ikuspegia
eta helburu estrategikoak lau jarduera-ildoren bidez hedatzen dira: Parte hartzeko au-
kerak eta erraztasunak; Barne-gaitasunak eta parte-hartzearen kudeaketa; lankidetza
parte-hartzearen arloan; eta Gizarte-aktibazioa eta boluntariotza. Hirugarren jarduera-il-
doan inguruan dago dekretu honen helburua, Bizkaiko toki-erakundeetan parte-hartzea
sustatzeko dirulaguntzen ildoari eustea bilatuz.

Bizkaiko Lurralde Historikoko Foru Erakundeen Hautapen, Antolaketa, Araubide eta
Jardunbideari buruzko otsailaren 13ko 3/1987 Foru Arauaren 17.2. artikuluan xedatuta-
koaren arabera, Foru Aldundiari dagokio araubide erkideko aldundietan Osoko Bilkurari
eta Gobernu Kontseiluari dagozkien gaiak aztertzea eta ebaztea, betiere, Batzar Nagu-
sien eskumenak alde batera utzita.

Titulu honen bidez onartzen diren eskumenen artean, aipatu behar da Toki Arau-
bidearen Oinarriak arautzen dituen apirilaren 2ko 7/1985 Legearen 36.2.b) artikulua,
36.1.b) artikuluarekin bat eginez, zeinaren bidez Bizkaiko Foru Aldundiari dagokio hu-
rrengoa: «Udalerriaren eskumeneko gutxieneko zerbitzu multzoaz baliatzeko aukera
ziurtatu behar die probintziako biztanleei, baita zerbitzu horiek betetzerakoan eragin-
kortasun eta ekonomiarik handiena izatea ere, udalerriei laguntza emateko eta udale-
rriekin lankidetza aritzeko edozein formula erabiliz. Helburu horrekin, plan bereziez zein
bestelako berariazko tresnez baliatuz egituratutako dirulaguntzak eta laguntzak eman
ahal izango dituzte Diputazioek beren funtsen kontura, udalerrietako obra eta zerbitzuak
egiteko eta mantentzeko».

Entitate lokalak dira herritarrengandik hurbilen dagoen administrazioa, eta arazoak
eta konponbideak partekatzeko agertoki aproposa dira. Hala, bada, dekretu hau bat da-
tor Euskadiko Toki Erakundeei buruzko 2016ko apirilaren 7ko 2/2016 Legearekin, zeinak

udal-eskumeneko gaiak arautzen ditu, eta bere 67.2 artikuluan ezartzen herritar guztiek
dutela politika publikoetan parte hartzeko eskubidea. Hartarako, erakundeek eskubide
hori bermatuko dute eta baliabideak jarriko dituzte hura gauzatzeko. Era berean, lege
horrek VI. kapituluan heltzen dio herritarren parte-hartzearen gai garrantzitsuari, eta he-
rritarren partaidetzarako tresnetan sakontzen du, Euskadiko entitate lokalen esparruan
gobernu ona finkatzeko. Araudi horrek herritarren benetako parte-hartzea sustatu nahi
du tokiko politika publikoak bultzatu, diseinatu, landu, gauzatu eta ebaluatzeko siste-
man, betiere honako hauek abiapuntutzat hartuta: herritarren parte hartzeko eskubidea
indartzea eta eztabaidarako partaidetza-prozesuak eraikitzea-partaidetzazko delibera-
zioko akordioen bitartez—, eta ordenantzak sustatu, landu eta onesteko prozesuetan eta
udal-aurrekontuetan gastu publikoaren konpromisoa identifikatzeko prozesuetan parte
hartzea antolatzea.

Foru dekretu honek betetzen ditu erregulazio onaren printzipioak, zeinak aurreikus-
ten baitira Administrazio Publikoen Administrazio Prozedura Erkidearen urriaren 1eko
39/2015 Legearen 129. artikuluan eta Bizkaiko Foru Aldundiaren ekainaren 15eko
87/2021 Foru Dekretuaren 3. artikuluan (dekretu horren bidez, Bizkaiko Foru Aldundian
xedapen orokorrak egiteko prozedura arautzen da; manuok bete egin dira xedapena
egin eta izapidetzeko orduan, eta txosten hauek eman dira:

1. Genero-inpaktuaren aurretiazko ebaluazioa.
2. Herri Administraziorako eta Erakunde Harremanetarako Sailaren txosten juridikoa.

3. Generoaren araberako Eraginaren Aurretiazko Ebaluazioaren Aurretiazko txos-
tena.

4. Generoaren eraginaren aurretiazko ebaluazioari buruzko txostena.
5. Kontrol ekonomikoari buruzko txostena.
6 . Legezkotasunari buruzko txostena.

Dekretu hau jasota dago 2025rako Urteko Araugintza Planean (Bizkaiko Foru Aldun-
diko Gobernu Kontseiluak 2024ko abenduaren 19an onartuko du). Dekretu hau salbue-
tsita dago ekainaren 15eko 87/2021 Foru Dekretuaren 26.1 a) artikuluan ezarritakoaren
arabera kontsulta publikoaren eta entzunaldi eta jendaurreko informazioaren izapideak.

Era berean, jasotzen du genero-ikuspegia, Emakumeen eta Gizonen Berdintasune-
rako 2018ko ekainaren 20ko 4/2018 Foru Arauan ezarritakoarekin bat. Horrez gainera,
kontuan hartu da zer xedatzen den 4/2018 Foru Arauaren 25. artikuluan eta Bizkaiko
Foru Aldundiaren 2013ko azaroaren 19ko 141/2013 Foru Dekretuan, non jasotzen baitira
genero-inpaktuari buruzko aurretiazko ebaluazioa egiteko jarraibideak; ebaluazio hori,
Emakumeen eta Gizonen Berdintasunerako eta Emakumeen aurkako Indarkeria Matxis-
tarik gabe Bizitzeko Legearen testu bategina onartzen duen 2023ko martxoaren 16ko
1/20283 Legegintzako Dekretuak aurreikusten du. lldo horretan, honen tramitazioan «Ge-
neroaren eraginaren aurretiazko ebaluazioari buruzko txostena» gehitu da, Foru Dekretu
horren 2. artikuluan aipatzen dena.

lldo beretik, dekretua prestatzeko, kontuan hartu da zer xedatzen den 2019ko maia-
tzaren 28ko 63/2019 Foru Dekretuan, zeinaren bidez ezartzen baitira Bizkaiko Foru Al-
dundiaren jardun-eremuan hizkuntza ofizialak erabiltzeko irizpideak.

Dekretu hau egitean, gainera, neurri sozial batzuk ezarri dira, kontuan harturik zer
ezartzen duen 2018ko otsailaren 27ko 16/2018 Foru Dekretuak, zeinaren bidez, batetik,
aldatzen baita Bizkaiko Foru Aldundiaren 2010eko martxoaren 23ko 34/2010 Foru De-
kretuaren bidez onartutako Dirulaguntzen Erregelamendua, Foru Administrazioak ema-
niko dirulaguntzen araubide juridiko orokorra arautzen duen 2005eko maiatzaren 31ko
5/2005 Foru Araua garatzen duena, eta, bestetik, onartzen baita Bizkaiko Foru Aldun-
diaren dirulaguntzetarako prozeduretan klausula sozialak, ingurumenekoak eta beste
politika publiko batzuei buruzkoak sartzeko gida.

Dekretu honen bidez diruz lagundutako jarduerak ez dira estatuaren laguntzak; izan
ere, erakunde onuradunek ez dute merkatu jakin batean ondasunak eta zerbitzuak es-
kaintzean datzan edozein jarduera ekonomiko gisa definitzen den jarduera egiten, bai-
zik eta udal-politikak garatzen eta bultzatzen dituzte, bai banaka, bai udal-partaidetzako
beste erakunde batzuen bidez, eta haien helburua publikoa da, guztiek interes komune-
ko jarduerak garatzen baitituzte beren eskumenen esparruan. Gainera, tokiko zerbitzuak
direnez, esan daiteke ez dietela eragiten estatu kideen arteko merkataritza-trukeei.

\

Bizkaiko Foru Aldundiaren sailak eta haien jardun-arloak eta eginkizunak ezartzen
dituen Ahaldun Nagusiaren uztailaren 6ko 169/2023 Foru Dekretuan (ondoren Bizkaiko
Foru Aldundiaren 2023ko uztailaren 7ko Foru Erabakiaren bidez baliozkotua, gai-zerren-
dako 4. gaia), eta, Herri Administraziorako eta Erakunde Harremanetarako sailaren egi-
tura organikoaren Erregelamendua onartzen duen Bizkaiko Foru Aldundiaren ekainaren
13ko 63/2024 Foru Dekretuan jasotakoaren arabera, parte-hartzearen eremuko eginki-
zunak Herri Administraziorako eta Erakunde Harremanetarako foru diputatuari esleitzen
zaizkio.

Foru Administrazioak ematen dituen dirulaguntzen araubide juridiko orokorra arau-
tzen duen 2005eko maiatzaren 31ko 5/2005 Foru Arauaren 16.1. artikuluak ahalmena
ematen dio Bizkaiko Foru Aldundiari dirulaguntzen emakida arautuko duten oinarriak
onesteko foru dekretu bidez, aurretik zerbitzu juridikoak txostena emanda; eta Dirula-
guntzen Erregelamendua onetsi zuen Bizkaiko Foru Aldundiaren 2010eko martxoaren
23ko 34/2010 Foru Dekretuaren 41.1 artikuluak aukera ematen du oinarri arautzaileak
eta deialdia batera izapidetzeko, eta ezartzen du Bizkaiko Foru Aldundiaren Gobernu
Kontseiluak duela haiek onesteko ahalmena.

Halaber, Bizkaiko Lurralde Historikoko Foru Erakundeen Hautapen, Antolaketa,
Araubide eta Jardunbideari buruzko 1987ko otsailaren 13ko 3/1987 Foru Arauaren 39.k)
artikuluak ezartzen du foru diputatuen eskumena dela, besteak beste, Foru Aldundia-
ri proposamenak aurkeztea haien sailetako gaiei buruzko Foru Dekretuen proiektuak
onets ditzan. Horrela, bada, Herri Administraziorako eta Erakunde Harremanetarako foru
diputatuari dagokio foru dekretuaren proiektu hau proposatzea.

Horrenbestez, Herri Administraziorako eta Erakunde Harremanetarako foru-diputa-
tuaren ekimenez, eta Bizkaiko Foru Aldundiak 2025ko abenduaren 11ko bileran aztertu
ondoren, honako hau

XEDATZEN DUT:
Artikulu Bakarra.— Oinarri arautzaileak eta deialdia onartzea

Onartzen dira Bizkaiko entitate lokalek 2026an sustaturiko herri- eta gizarte-partaide-
tzarako proiektuetarako dirulaguntza foralen oinarri arautzaileak eta deialdia, eta jarraian
jasotzen da deialdiaren eta oinarrion testua.

XEDAPEN GEHIGARRIA
Xedapen Gehigarri Bakarra.— Izaera pertsonaleko datuen babesa

1. Hala bete dadin 13. artikuluan ezartzen duena 2016/679 (EB) Erregelamenduak,
datu pertsonalen tratamenduari dagokionez pertsona fisikoen babesari eta datu horien
zirkulazio askeari buruzkoak, eta 11. artikuluan ezartzen duena abenduaren 5eko 3/2018
Lege Organikoak, datu pertsonalak babestu eta eskubide digitalak bermatzekoak, eta
eskaerak eta horietatik eratorritako jarduerak kudeatzearen ondorioz, honela tratatuko
dira:

— Tratamendu-jarduera: Bizkaiko toki erakundeek sustatutako herritarren eta gizar-

tearen partaidetzako proiektuetarako foru dirulaguntzen kudeaketa.

— Tratamenduaren arduraduna eta kontaktua: Gobernamendu Onaren, Herritarren-
ganako Laguntzaren eta Zerbitzu Digitalen Zuzendaritza Nagusia (Herri Adminis-
traziorako eta Erakunde Harremanetarako Saila).

— Tratamenduaren helburua: Bizkaiko toki erakundeek sustatutako herritarren eta
gizartearen partaidetzako proiektuetarako foru dirulaguntzen kudeaketa.

2. Edozein bide erabiliz eskaerak egin, eta interesdunek administrazio publikoen
eskuetan dauden datu pertsonalak ematen badituzte, eskaeraren hartzailea den orga-
noak beharrezko egiaztatze-lanak egiteko aukera izango du, dituen eskumenen barruan,
datuak benetakoak direla egiaztatzeko.

AMAIERAKO XEDAPENAK
Amaierako Lehen Xedapena.— Ahalmenak ematea

1. Ahalmena ematen zaio Herri Administraziorako eta Erakunde Harremanetarako
Saileko foru-diputatuari foru dekretu honetan xedatzen dena garatu, betearazi eta apli-
katzeko beharrezko xedapen guztiak eman ditzan, baita dirulaguntzen emakida ere.

2. Halaber, Herri Administraziorako eta Erakunde Harremanetarako Saileko foru-di-
putatuari ahalmena ematen zaio, Administrazio Publikoen Administrazio Prozedura Erki-
dearen urriaren 1eko 39/2015 Legearen 32.4 artikuluan jasotako kasua gertatzen bada
foru agindu bidez eskabideak aurkezteko epea luzatu edo ixteko.

3. Era berean, Herri Administraziorako eta Erakunde Harremanetarako Saileko fo-

ru-diputatuari ahalmena ematen zaio beste dirulaguntza-deialdi batzuk egiteko, aurre-
kontuko diru-hornidura amaitu ezean.

Amaierako Bigarren Xedapena.—Indarrean jartzea

Dekretu hau Bizkaiko Aldizkari Ofizialean argitaratu eta biharamunean jarriko da in-
darrean.

Bilbon, 2025eko abenduaren 11n.

Herri Administraziorako
eta Erakunde Harremanetarako foru diputatua,
AGER IZAGIRRE LORONO
Ahaldun Nagusia,
ELIXABETE ETXANOBE LANDAJUELA

2026RAKO DIRULAGUNTZA FORALEN OINARRI ARAUTZAILEAK
ETA DEIALDIA, BIZKAIKO ENTITATE LOKALEK SUSTATURIKO HERRI-
ETA GIZARTE-PARTAIDETZARAKO PROIEKTUETARAKO

AURKIBIDEA

I. titulua.— Xedea eta definizioak.
1. oinarria.—Dekretuaren xedea.
2. oinarria.—Aurrekontu-zuzkidura.

Il. titulua.—Jarduketa-arloak.

I. kapitulua.— 1. Arloa: Herri- eta gizarte-partaidetzako prozesuak garatzea proiektuan
sarturiko udalerriaren eta/edo mankomunitatearen garapen jasangarrirako
garrantzitsuak diren eremuetan.

. oinarria.—Helburuak.

. oinarria.—Erakunde onuradunak.

. oinarria.—Diruz lagundu daitekeen egitatea.

. oinarria.—Dirulaguntza jaso dezaketen gastuak.

. oinarria.—Proiektuak gauzatzeko epea eta betekizunak.
. oinarria.—Dirulaguntzaren zenbatekoa.

. oinarria.—Balorazio-irizpideak.

II. kapitulua.—2. Arloa: Herri-eta gizarte-partaidetzako prozesuak garatzea, herritarreki-
ko harreman digitala sustatzeko.

10. oinarria. —Helburuak.

11. oinarria. —Erakunde onuradunak.

12. oinarria.—Diruz lagundu daitekeen egitatea.

13. oinarria. —Dirulaguntza jaso dezaketen gastuak.

14. oinarria.—Proiektuak gauzatzeko epea eta betekizunak.
15. oinarria.—Dirulaguntzaren zenbatekoa.

16. oinarria. —Balorazio-irizpideak.

lIl. kapitulua.— 3 Arloa: Herri- eta gizarte-partaidetzarako gune eta organo formalak sor-
tzea, biziberritzea eta hobetzea.

17. oinarria. —Helburuak.

18. oinarria.—Erakunde onuradunak.

19. oinarria.—Diruz lagundu daitekeen egitatea.

20. oinarria.—Dirulaguntza jaso dezaketen gastuak.

21. oinarria.—Proiektuak gauzatzeko epea eta betekizunak.
22. oinarria.—Dirulaguntzaren zenbatekoa.

23. oinarria.—Balorazio-irizpideak.

lll. titulua.— Dirulaguntza guztietarako xedapenak.

24. oinarria.—Eskabideak aurkezteko epea eta aurkeztu behar den dokumentazioa.
25. oinarria.—Erakunde onuradun guztientzako betekizunak.

26. oinarria.—Araubide juridikoa.

27. oinarria.—Diruz lagun daitezkeen gastuen irizpide orokorrak.

28. oinarria.—Dirulaguntzarik jasoko ez duten gastuak.

29. oinarria.— Aurrekontu-muga.

30. oinarria.—Dirulaguntzen bateragarritasuna.

31. oinarria.—Emandako dirulaguntzen publikotasuna.
32. oinarria. —Emandako dirulaguntzaren zabalkundea.

IV. titulua. — Dirulaguntzak emateko prozedura.
33. oinarria.—Dirulaguntza emateko prozedura.

34. oinarria.—Laguntzak emateko prozedura antolatu, aztertu eta ebatziko duten organo
eskudunak.

35. oinarria.— Gastuen doikuntza.

36. oinarria.—Ebazpen-epea.

37. oinarria. —Ebazpenaren edukia eta jakinarazpena.
38. oinarria. —Errekurtsoak.

39. oinarria.—Dirulaguntzari uko egitea.

40. oinarria.—Jakinarazpen elektronikoa.

41. oinarria.—Dirulaguntza ordaintzea.

V. titulua.— Dirulaguntzen gestioa eta justifikazioa.

42. oinarria.—Justifikazio-epea.

43. oinarria.—Dirulaguntza justifikatzeko behar den dokumentazioa.
44, oinarria.—Informazio osagarria eskatzea.

45. oinarria.—Gastu-kontratazioaren erregelak.

46. oinarria.—Ebazpena aldatzea.

VL. titulua.— Dirulaguntzak itzultzea eta arau-hauste administratiboak.
I. kapitulua.—Dirulaguntzak itzultzea.

47. oinarria.—Ez-betetzeak.

48. oinarria.—Dirulaguntza erakunde onuradunaren ekimenez itzultzea.
49. oinarria. —Ez-betetzeak mailakatzeko irizpideak.

IIl. kapitulua.—Dirulaguntzei buruzko arau-hauste administratiboak.
50. oinarria.—Zehapen-prozedura.

I. TITULUA
XEDEA ETA DEFINIZIOAK

1. oinarria.— Dekretuaren xedea

1. Dekretu honen bidez, ezarri nahi da zer araubideren arabera emango diren diru-
laguntzak Bizkaiko entitate lokalek 2026an sustatutako herritarren eta gizartearen partai-
detzarako proiektuetarako.

2. Helburu hauek lortu nahi dira:

a) Bizkaiko Foru Aldundiak herritarren eta gizartearen parte-hartzearekin duen kon-
promisoa bultzatzea, Bizkaian parte-hartze handiago eta hobeago bati bide ema-
teko.

b) Bizkaiko Lurralde Historikoko talde, kolektibo, eskualde eta udalerrietara hurbil-
tzea partaidetza-espazioak eta -tresnak

c) Partaidetza tresna dinamizatzailea izatea, konponbide, adostasun eta lankidetza
berriak ekarriko dituena Bizkaiko garapen iraunkorrean aurrera egin ahal izateko

d) Gizarte zibila sektore publikoaren zereginean inplika dadin erraztea, gizar-
te-kohesioa bultzatuz.

e) Ekintza politikoak eta administratiboak eraginkortasun eta legitimitate handiagoa
izan dezaten laguntzea.

3. Foru Dekretu honetan arautzen diren dirulaguntzak lehia-konkurrentziaren bidez
emango dira.

4. Diruz laguntzeko eskatzen diren proiektuak 2026ko urtarrilaren 1etik 2026ko
abenduaren 31ra bitartean egin beharko dira (biak barne).

5. Toki-araubidea arautzen duen legeriak ezarritako moduan gauzatuko dira proze-
suak.

6. Prozesuek lotura izan beharko dute toki-eskumeneko gaiekin, eta partaide-
tza-proiektuak sustatzen dituen toki-erakundearen esku egon nahiz haren eskumeneko
izan beharko du halako gaien konponbideak.

7. Herritarren eta gizartearen partaidetzarako proiektuak hiru jarduketa-arloren bi-
tartez jarriko dira praktikan:

1. arloa.—Herri- eta gizarte-partaidetzako prozesuak garatzea proiektuan sarturiko
udalerriaren eta/edo mankomunitatearen garapen jasangarrirako garran-
tzitsuak diren eremuetan.

2. arloa.—Herritarrek eta gizarteak parte hartzeko prozesuak garatzea, herritarren
eta entitate lokalaren arteko harreman digitala sustatzeko.

3. arloa.—Herritarrek eta gizarteak parte hartzeko gune eta organo formalak sortu,
biziberritu eta hobetzeko proiektuak.

8. Erakunde onuradun bakoitzeko eskabide bakarra onartuko da izapideak egiteko.
Eskabideak, diruz lagundu daitekeen proiektu bat izan beharko du, hiru jardun-arloetako
batekoa. Hala ere, aurkeztutako proiektua 2. arlokoa bada, beste bi arloetako diruz la-
gundu daitekeen bigarren proiektu bat jaso ahal izango da eskabidean.

9. Betekizun horiek betetzen ez dituzten dirulaguntza-eskabideak ezetsi egingo dira.

2. oinarria.— Aurrekontu-zuzkidura

1. Deialdi honetan eman daitezkeen laguntzak 0712/491119/43299 partidaren eta
2020/0042 Herritar-partaidetza proiektu-zenbakiaren kontura emango dira. Guztira, lau-
rehun mila euro dira (400.000,00 euro).

2. Aurrekontuei buruzko Foru Arau Orokorrari buruzko abenduaren 29ko 5/2006
Foru Arauaren testu bategina onartzen duen abenduaren 3ko 5/2013 Foru Dekretu
Arauemailearen 56. artikuluan xedatutakoaren babesean, Foru Dekretu hau aurretiaz
izapidetzen da, eta, horrenbestez, deialdi honetan ageri den gehieneko zenbatekoa gu-
txi gorabeherakoa da. Ondorioz, dirulaguntzak emateko, beharrezkoa izango da kreditu
egokia eta nahikoa egotea arlo bakoitzeko eskabideak ebazten direnean.

3. Deialdi honetan ageri den gehieneko zenbatekoa gutxi gorabeherakoa da eta,
beraz, 34/2010 Foru Dekretuaren 41.2. artikuluan ezarritakoaren arabera, eskabideak
aurkezteko epea amaitu baino lehen aldatu ahal izango dira aurrekontu-kredituak, Go-
bernu Kontseiluak onetsitako foru dekretu baten bidez, kontuan izanda zein den, aurrei-
kuspenen arabera, eskatutako dirulaguntzen zenbateko osoa. Hala eginez gero, eskabi-
deak aurkezteko epea luzatu behar izango da.

4. 34/2010 Foru Dekretuaren 43. artikuluan ezarritakoaren arabera, aurrekontu
zuzkiduraren zenbateko osoa gehienez ere zenbateko osagarri honekin handitu ahalko
da 100.000,00 euroak:

a) Edo zenbateko osagarria dagoenean eta zenbateko hori deialdi batzuentzat
aurreikusitako zenbateko txikiagorekin ebatzitako aurreko deialdietatik datorre-
nean.

b) Edo emandako dirulaguntzak baino zenbateko txikiagoengatik aurreko deialdie-
tatik eratorritako betebeharrak aitortu edo likidatu direnean.

c) Edo honakoak onetsi direlako eskuragarri dauden kreditu handitzea dagoenean:
1. Kreditu handitzeak.
2. Kredituak sortzea.
3. Kredituak sartzea.

Zenbateko osagarriaren eraginkortasuna kreditu eskuragarritasun deklarazioaren
baldintzapean egongo da; deklarazioa dirulaguntzaren emakida ebatzi aurretik egin
beharko da. Handitze hori organo emaileak baimenduko du eta eskuragarri dauden
kredituen deklarazioa argitaratu beharko du emakida ebazpenaren aurretik deialdiaren
bitarteko berberetan. Gainera, publizitateak ez du esan nahi eskari berriak aurkezteko
epea irekiko denik, ezta ere ebazteko epe berria hasiko denik.

5. Deialdiko eskabide guztiak ebatzi ondoren, guztira dirulaguntzetarako emanda-
ko diru kopurua aurrekontu-muga baino txikiagoa balitz, gastu-baimenaren ezeztapena
tramitatuko litzateke, soberan den zenbatekoan, foru dekretu hau aldatu beharrik gabe.

II. TITULUA
JARDUKETA-ARLOAK

I. KAPITULUA

1. ARLOA: HERRI- ETA GIZARTE-PARTAIDETZAKO PROZESUAK GARATZEA
PROIEKTUAN SARTURIKO UDALERRIAREN ETA/EDO MANKOMUNITATEAREN
GARAPEN JASANGARRIRAKO GARRANTZITSUAK DIREN EREMUETAN

3. oinarria.— Helburuak

1. Jarduketa-arlo honen xedea da diruz laguntzea herritarrek eta gizarteak parte
hartzeko prozesuen garapena udalerriaren eta/edo mankomunitatearen garapen jasan-
garrirako erronka garrantzitsuak diren eremuetan, bai unean uneko premiazko erronka
koiunturalak direlako, bai egiturazko erronkak direlako.

2. Lehen arlo honen bidez, helburu hauek lortu nahi dira:

a) Partaidetza-prozesuak abian jartzen laguntzea, toki-erakundearentzat edo -era-
kundeentzat interesgarriak diren toki-eskumeneko gaiak jorratu ahal izateko.

b) Partaidetza-prozesuak abian jartzen laguntzea, toki-eskumenekoak diren koiun-
turazko edo egiturazko erronkei irtenbideak bilatu ahal izateko.

c) Partaidetzaren kultura zabaltzea eta sakontzea.

4. oinarria.— Erakunde onuradunak.

Bizkaiko Lurralde Historikoko udalerri eta mankomunitateak izango dira arlo honen
erakunde onuradunak.

5. oinarria.— Diruz lagundu daitekeen egitatea

1. Diruz lagun daitezkeen egitatetzat jotzen dira toki-eskumeneko gaiekin lotura du-
ten prozesuak, baldin eta haien konponbidea partaidetza-proiektuak sustatzen dituen to-
ki-erakundearen esku badaude edo haren eskumeneko badira. Zehazki, honako eremu
sektorial hauei dagozkien proiektuak lagunduko dira diruz:

a) mugikortasun iraunkorra.

b) autokontsumo eta energia-efizientziari buruz ereduak.

c) zaintza-ereduak.

d) zahartze aktiboa.

e) bakardaderako eta isolatze sozialerako irtenbideak.

f)  haur eta gazteen parte-hartzea sustatzea.

g) aisialdiko, denbora libreko, nerabezaro eta gazteen arloko politika-ereduak.
h) emakumeen eta gizonen arteko benetako berdintasuna.

gizarte- eta ingurumen-garapenari loturiko boluntariotza.
merkataritza eta turismo lokala.

k) garapen ekonomiko endogenoa.

I) ekonomia zirkularra.

—
=z =z

m) topaketa komunitarioetarako guneen eredu berriak definitzea (parkeak, plazak,
etab.).

n) aurrekontu parte-hartzailea.
0) Herritarren aktibazioa eta boluntariotza.

2. Ezetsi egingo dira eremu sektorial horiekin loturarik ez duten proiektuetarako
eskabideak.

6. oinarria.— Dirulaguntza jaso dezaketen gastuak
Honako hauek dira dirulaguntza jaso dezaketen gastuak:

1. Aurretiko analisi-lanetarako eta partaidetza-prozesuak diseinatzeko, antolatzeko
eta dinamizatzeko laguntza teknikoaren gastuak.

2. Partaidetza-prozesuen garapenari lotutako gastu logistikoak.

3. Partaidetza-prozesuen komunikazio-gastuak, barnean harturik diseinua, inpri-
maketa eta erabiltzen diren materialak banatzeko kanalak.

4. Partaidetza-prozesua diseinatu aurreko analisi-lanen ondoriozko gastuak.

7. oinarria.— Proiektuak gauzatzeko epea eta betekizunak

Diruz laguntzeko eskatzen diren proiektuak 2026ko urtarrilaren 1etik 2026ko aben-
duaren 31ra bitartean garatu eta gauzatu beharko dira (biak barne).
8. oinarria.— Dirulaguntzaren zenbatekoa

1. Emango diren laguntzak dirulaguntza itzulgarriak dira, eta 12.000 euro emango
dira gehienez aurkeztutako proiektu osorako. Kostu osoaren %80 lagunduko da diruz
gehienez ere, baina 12.000 euro izango da muga (BEZik gabe).

2. Diru-laguntzaren ehunekoa eta gehieneko zenbatekoa balorazio-irizpideak apli-
katuta lortutako puntuazioaren arabera ezarriko dira. Taula honetan azaltzen da nola:

Proiektuak lorturiko balorazio teknikoa Ehunekoa Dirulaguntzaren gehieneko zenbatekoa (euros)
Valoracién técnica obtenida Porcentaje Importe maximo de subvencion (euros)
35 puntu edo gehiago %80
35 0 mas puntos 80% 12.000
30 eta 34,9 puntu artean %70 10.500
De 30 a 34,9 puntos 70% ’
25 eta 29,9 puntu artean %60 9.000
Entre 25 y 29,9 puntos 60% ’
20 eta 24,9 puntu artean %50 7500
Entre 20 y 24,9 puntos 50% ’

9. oinarria.— Balorazio-irizpideak
Taula honetan ezartzen dira proiektuak baloratzeko irizpide espezifikoak:

Ebaluazio teknikorako irizpideak Gehieneko puntuazioa
Criterios de evaluacion técnica Puntuacion maxima
Proiektua udalerriaren edo mankomunitatearen errealitatera eta beharretara
egokitzea 6
Adecuacion del proyecto a la realidad y necesidades del municipio o manco-
munidad
Prozesuaren helburuen zehaztasun-maila 6
Grado de concrecion de los objetivos del proceso
Garatu beharreko metodologiaren eta prozesuaren egutegiaren zehazta-
sun-maila 6
Grado de concrecién de la metodologia a desarrollar y del calendario del pro-
ceso

Ebaluazio teknikorako irizpideak Gehieneko puntuazioa
Criterios de evaluacion técnica Puntuacion maxima

Proiektuaren berritasuna (aurreko deialdian aurkeztutakoaz bestelako proiek-
tua, hala badagokio) 6
Novedad del proyecto (proyecto diferente al presentado, en su caso, en la con-
vocatoria anterior)

Gizarte-bazterketako egoeran eta/edo bazterketarako arriskuan dauden kolek-
tiboei edo normalean partaidetzatik urrunago dauden beste kolektibo batzuei
zuzendutako partaidetza-jarduera edo -dinamika espezifikoak sartzea 4
Inclusion de actividades o dinamicas de participacion especificas dirigidas a
colectivos en situacion de exclusion y/o riesgo de exclusion, u otros colectivos
habitualmente méas alejados de la participacion

Proiektua bat dator 2030 Agendarekin eta Garapen Jasangarriaren Helburue-
kin (GJH)

Proyecto alineado con la Agenda 2030 y ODS (Objetivos de Desarrollo Sos- 4
tenible)

Aurreikusitako emaitzak itzultzeko dinamikak 4
Dinamicas de devolucién de resultados previstas

Aurreikusitako emaitzak ebaluatzeko dinamikak 4
Dinamicas de evaluacién de resultados previstas

GUZTIRA/TOTAL 40

20 puntu edo gehiago lortu dituzten proiektuak bakarrik joko dira diruz laguntzekotzat.
Lehentasun-ordenaren arabera hautatuko dira proiektuak, lortzen duten balorazio

teknikoaren arabera.

II. KAPITULUA

2. ARLOA: HERRI-ETA GIZARTE-PARTAIDETZAKO PROZESUAK GARATZEA,
HERRITARREKIKO HARREMAN DIGITALA SUSTATZEKO

10. oinarria.— Helburuak

1. Jardun-arlo honen xedea da dirulaguntzak ematea herritarren eta entitate loka-
laren arteko harreman digitala sustatzea xede duten herri- eta gizarte-partaidetzako pro-

zesuak garatzeko.
2. Bigarren arlo honen bidez, helburu hauek lortu nahi dira:

a) Herritarren eta administrazio lokalaren arteko harreman digitaleko arazoak eta
hobetu beharrekoak detektatzeko aukera emango duten parte-hartze prozesuak
abian jartzen laguntzea.

b) Herritarren eta administrazio lokalaren arteko harreman digitalaren erronkei ir-
tenbideak bilatzeko aukera emango duten partaidetza-prozesuak abian jartzen
laguntzea.

c) Herritarrek administrazio lokalean duten parte-hartzea zabaltzea, kanal digitalen
bitartez.

d) Herritarrak administrazioaren kanal digitalen erabileran gaitzen lagunduko duten
prestakuntza-prozesuak sustatzea.

e) Eten digitala murriztea.

11. oinarria.— Erakunde onuradunak

Bizkaiko Lurralde Historikoko udalerri eta mankomunitateak izango dira arlo honen
erakunde onuradunak.

12. oinarria.— Diruz lagundu daitekeen egitatea

1.

Herritarren eta administrazioaren arteko harreman digitala sustatzen laguntzen

duten herri-partaidetzako prozesuak dira diruz lagun daitezkeen egitate.

2. Prozesu horiek helburu izan behar dute herritarrek gehiago erabiltzea jada exis-
titzen diren bitartekoak, bai eta baliabide horiek hobetzeko beharrizanak eta aukerak
identifikatzea eta zerbitzu digital berriak eskatzea ere.

3. Halako prozesuetan, bestalde, sar daitezke jada existitzen diren zerbitzu digitalei
buruzko herritarrentzako informazio- eta prestakuntza-ekintzak, baldin eta beharrezkoak
badira partaidetza-jarduerak errazteko.

13. oinarria.— Dirulaguntza jaso dezaketen gastuak
Honako hauek dira dirulaguntza jaso dezaketen gastuak:

1. Partaidetza-prozesuak diseinatzeko, antolatzeko eta dinamizatzeko laguntza
teknikoaren gastuak.

2. Partaidetza-prozesuen garapenari lotutako gastu logistikoak.

3. Partaidetza-prozesuen komunikazio-gastuak, barnean harturik diseinua, inpri-
maketa eta erabiltzen diren materialak banatzeko kanalak.

4. Partaidetza-prozesua diseinatu aurreko analisi-lanen ondoriozko gastuak.

14. oinarria.— Proiektuak gauzatzeko epea eta betekizunak

Diruz laguntzeko eskatzen diren proiektuak 2026ko urtarrilaren 1etik 2026ko aben-
duaren 31ra bitartean garatu eta gauzatu beharko dira (biak barne).

15. oinarria.— Dirulaguntzaren zenbatekoa

1. Emango diren laguntzak dirulaguntza itzulgarriak dira, eta 12.000 euro emango
dira gehienez aurkeztutako proiektu osorako. Kostu osoaren %80 lagunduko da diruz
gehienez ere, baina 12.000 euro izango da muga (BEZik gabe).

2. Dirulaguntzaren zenbatekoa proiektuak lortutako puntuazioaren arabera zehaz-
tuko da. Taula honetan azaltzen da nola:

Proiektuak lorturiko balorazio teknikoa Ehunekoa Dirulaguntzaren gehieneko zenbatekoa (euros)
Valoracion técnica obtenida Porcentaje Importe maximo de subvencion (euros)
35 puntu edo gehiago %80
35 0 mas puntos 80% 12.000
30 eta 34,9 puntu artean %70 10.500
De 30 a 34,9 puntos 70% :
25 eta 29,9 puntu artean %60 9.000
Entre 25y 29,9 puntos 60% '
20 eta 24,9 puntu artean %50 7.500
Entre 20 y 24,9 puntos 50% '

16. oinarria.— Balorazio-irizpideak.
Taula honetan ezartzen dira proiektuak baloratzeko irizpide espezifikoak:

Ebaluazio teknikorako irizpideak Gehieneko puntuazioa
Criterios de evaluacion técnica Puntuacion maxima

Proiektua udalerriaren edo mankomunitatearen errealitatera eta beharretara
egokitzea

Adecuacioén del proyecto a la realidad y necesidades del municipio o manco-

munidad

Prozesuaren helburuen zehaztasun-maila 6
Grado de concrecion de los objetivos del proceso

Garatu beharreko metodologiaren eta prozesuaren egutegiaren zehazta-

sun-maila 6

Grado de concrecién de la metodologia a desarrollar y del calendario del pro-

ceso

Ebaluazio teknikorako irizpideak
Criterios de evaluacion técnica

Gehieneko puntuazioa
Puntuacion maxima

Proiektuaren berritasuna (aurreko deialdian aurkeztutakoaz bestelako proiek-
tua, hala badagokio)

Novedad del proyecto (proyecto diferente al presentado, en su caso, en la con- 6
vocatoria anterior)

Gizarte-bazterketako egoeran eta/edo bazterketarako arriskuan dauden kolek-

tiboei edo normalean partaidetzatik urrunago dauden beste kolektibo batzuei

zuzendutako partaidetza-jarduera edo -dinamika espezifikoak sartzea 4
Inclusion de actividades o dinamicas de participacion especificas dirigidas a

colectivos en situacion de exclusion y/o riesgo de exclusion, u otros colectivos
habitualmente méas alejados de la participacion

Proiektua bat dator 2030 Agendarekin eta Garapen Jasangarriaren Helburue-

kin (GJH) 4
Proyecto alineado con la Agenda 2030 y ODS (Objetivos de Desarrollo Sos-

tenible)

Aurreikusitako emaitzak itzultzeko dinamikak 4
Dinamicas de devolucion de resultados previstas

Aurreikusitako emaitzak ebaluatzeko dinamikak 4
Dinamicas de evaluacién de resultados previstas

GUZTIRA/TOTAL 40

20 puntu edo gehiago lortu dituzten proiektuak bakarrik joko dira diruz laguntzekotzat.
Lehentasun-ordenaren arabera hautatuko dira proiektuak, lortzen duten balorazio

teknikoaren arabera.

Ill. KAPITULUA

3. ARLOA: HERRI- ETA GIZARTE-PARTAIDETZARAKO GUNE
ETA ORGANO FORMALAK SORTZEA, BIZIBERRITZEA ETA HOBETZEA

17. oinarria.— Helburuak

Jarduketa-arlo honen helburua da diruz laguntzea herri- eta gizarte-partaidetzarako
gune eta organo formalak sortzera, biziberritzera eta hobetzera bideratutako proiektuak.

Hirugarren arlo honen bidez, helburu hauek lortu nahi dira:

a) Herri- eta gizarte-partaidetzarako gune eta organo formalak sortzen laguntzea,

tokiko eskumen- eta interes-eremu lokalen inguruan.

b) Herritarrek eta gizarteak parte hartzeko dauden gune eta organo formalen anali-

sia erraztea, hobetu beharreko alderdiak antzeman eta inplementatzeko.

c) Herri- eta gizarte-partaidetzarako gune eta organo egonkorren biziberritzea eta
dinamizazioa erraztea, ezarri zitzaizkien helburuetarako baliagarri izan daitezen.

d) Herritarrek administrazio lokalean duten parte-hartzea zabaltzea, herri- eta gizar-

te-partaidetzarako gune eta organo egonkorren bidez.

Dekretu honen ondorioetarako, herri- eta gizarte-partaidetzarako gune edo orga-
no formalak dira esparru edo gai baten inguruan sortutako partaidetza-foro edo -bide
egonkorrak, modua ematen dutenak administrazioak eta herritarrek elkarri entzuteko eta
eragiteko. Adibidez: Adinekoen Kontseilua, Emakumearen Kontseilua, Gazteriaren Kon-

tseilua, eta abar.

18. oinarria.— Erakunde onuradunak

Bizkaiko Lurralde Historikoko udalerri eta mankomunitateak izango dira arlo honen

erakunde onuradunak.

19. oinarria.— Diruz lagundu daitekeen egitatea

1. Herri- eta gizarte-partaidetzarako gune eta organo formalak sortu, biziberritu eta
hobetzeko proiektuak dira diruz lagun daitezkeen egitateak. Zehazki, honako helburu
hauek dituzten proiektuak lagunduko dira diruz:

a) Udalaren eskumen- eta lehentasun-eremu batean parte hartzeko gune edo or-
gano formala sortzea, ez dagoenean eremu jakin horretan organo edo espazio
formalik.

b) Jada existitzen diren herri-eta gizarte-partaidetzarako gune eta organo formalak
biziberritzea eta hobetzea, baldin eta suspertzea behar badute sortu zireneko
helburuei erantzun eraginkorra eman ahal izateko.

2. Baterako zein besterako, analisi-prozesu bat garatu beharko da, partaidetza-di-
namikak izango dituena eta aukera emango duena hurrengo urteetarako ikuspegi estra-
tegikoa, lan-dinamikak eta lanerako plana definitzeko nahiz birdefinitzeko. Era berean,
proiektuak barne hartu ahal izango du hasierako laguntza espezializatua, kanpoko era-
kunde edo enpresa batena, kasuan kasuko gune edo organoak nahi den funtzionamen-
dua lortu arte.

20. oinarria.— Dirulaguntza jaso dezaketen gastuak.

Honako hauek dira dirulaguntza jaso dezaketen gastuak:

1. Herri- eta gizarte-partaidetzarako gune eta organo formalak aztertzeko, diseina-
tzeko, antolatzeko eta dinamizatzeko laguntza teknikoaren gastuak.

2. Herri- eta gizarte-partaidetzarako gune eta organo formalak aztertzeari, diseina-
tzeari, antolatzeari eta dinamizatzeari lotutako gastu logistikoak.

3. Herri- eta gizarte-partaidetzarako gune eta organo egonkorrak aztertu, diseinatu,
antolatu eta dinamizatzeko prozesuen komunikazio-gastuak. Barnean harturik
diseinua, inprimaketa eta erabiltzen diren materialak banatzeko kanalak.

4. Proiektua diseinatu aurreko analisi-lanen ondoriozko gastuak.

21. oinarria.— Proiektuak gauzatzeko epea eta betekizunak.

Diruz laguntzeko eskatzen diren proiektuak 2026ko urtarrilaren 1tik 2026ko abendua-
ren 31ra bitartean garatu eta gauzatu beharko dira (biak barne).

22. oinarria.— Dirulaguntzaren zenbatekoa

1. Emango diren laguntzak dirulaguntza itzulgarriak dira, eta 6.000 euro emango
dira gehienez aurkeztutako proiektu osorako. Kostu osoaren %80 lagunduko da diruz
gehienez ere, baina 6.000 euro izango da muga (BEZik gabe).

2. Dirulaguntzaren zenbatekoa proiektuak lortutako puntuazioaren arabera zehaz-
tuko da. Taula honetan azaltzen da nola:

Proiektuak lorturiko balorazio teknikoa Ehunekoa Dirulaguntzaren gehieneko zenbatekoa (euros)
Valoracién técnica obtenida Porcentaje Importe maximo de subvencién (euros)

35 puntu edo gehiago %80 6.000
35 0 mas puntos 80% ’

30 eta 34,9 puntu artean %70 5.000
De 30 a 34,9 puntos 70% ’

25 eta 29,9 puntu artean %60 4.000
Entre 25 y 29,9 puntos 60% ’

20 eta 24,9 puntu artean %50 3.000
Entre 20 y 24,9 puntos 50% ’

23. oinarria.— Balorazio-irizpideak
Taula honetan ezartzen dira proiektuak baloratzeko irizpide espezifikoak:

Ebaluazio teknikorako irizpideak Gehieneko puntuazioa
Criterios de evaluacion técnica Puntuacion maxima

Proiektua udalerriaren edo mankomunitatearen errealitatera eta beharretara
egokitzea 6
Adecuacioén del proyecto a la realidad y necesidades del municipio o manco-
munidad
Prozesuaren helburuen zehaztasun-maila 6
Grado de concrecion de los objetivos del proceso
Garatu beharreko metodologiaren eta prozesuaren egutegiaren zehazta-
sun-maila 6
Grado de concrecion de la metodologia a desarrollar y del calendario del pro-
ceso
Proiektuaren berritasuna (aurreko deialdian aurkeztutakoaz bestelako proiek-
tua, hala badagokio) 6
Novedad del proyecto (proyecto diferente al presentado, en su caso, en la con-
vocatoria anterior)
Gizarte-bazterketako egoeran eta/edo bazterketarako arriskuan dauden kolek-
tiboei edo normalean partaidetzatik urrunago dauden beste kolektibo batzuei
zuzendutako partaidetza-jarduera edo -dinamika espezifikoak sartzea 4
Inclusion de actividades o dindmicas de participacion especificas dirigidas a
colectivos en situacion de exclusion y/o riesgo de exclusion, u otros colectivos
habitualmente mas alejados de la participacion
Proiektua bat dator 2030 Agendarekin eta Garapen Jasangarriaren Helburue-
kin (GJH) 4
Proyecto alineado con la Agenda 2030 y ODS (Objetivos de Desarrollo Sos-
tenible)
Aurreikusitako emaitzak itzultzeko dinamikak

s 9 : 4
Dinamicas de devolucién de resultados previstas
Aurreikusitako emaitzak ebaluatzeko dinamikak 4
Dinamicas de evaluacion de resultados previstas
GUZTIRA/TOTAL 40

20 puntu edo gehiago lortu dituzten proiektuak bakarrik joko dira diruz laguntzekotzat.

Lehentasun-ordenaren arabera hautatuko dira proiektuak, lortzen duten balorazio
teknikoaren arabera.

IIl. TITULUA
DIRULAGUNTZA GUZTIETARAKO XEDAPENAK

24. oinarria.— Eskabideak aurkezteko epea eta aurkeztu behar den dokumentazioa
1. Eskabideak aurkezteko epea 2026ko urtarrilaren 26an irekiko da, eta 2026ko
otsailaren 13an amaituko da, 13: 30ean.

2. Bizkaiko Foru Aldundiaren egoitza elektronikoaren bidez aurkeztu beharko dira
eskabideak, egoitza horretan dagoen prozedura erabiliz: https://www.ebizkaia.eus/eu/
izapideen-katalogoa, 2003ko abenduaren 19ko 59/2003 Legearen arabera egiaztatuz
sinadura elektronikoa.

3. Eskabidea egiterakoan aurkeztu beharreko agiriak:

a) Partaidetza-prozesuaren proiektuaren memoria, honako atal hauei buruzko in-
formazioa zehaztuta:

I. Garatu nahi den partaidetza-proiektuaren deskribapena, entitate lokalaren-
tzat zer garrantzi duen adierazten duela.

Il.  Proiektuaren helburuen definizioa.

lll. Proiektuaren metodologiaren definizioa.
IV. Proiektuaren dinamiken definizioa.
V. Proiektuaren kronograma.

b) Memoria ekonomiko bat, proiektuaren gastuen zerrendari buruzko informazioa
zehatz jasotzen duena, proiektuari lotutako kontzeptuen arabera banakaturik.

c) Banku-helbideratzearen fitxa, Bizkaiko Foru Aldundian banku-helbideratzeari bu-
ruzko datuak ez badaude edo bertan dauden datuak aldatu nahi badira.

d) Gizarte Segurantzarekiko betebeharrak egunean daudela egiaztatzen duen ziur-
tagiria.
e) Zerga-betebeharrak egunean direla egiaztatzeko ziurtagiria.

Gobernamendu Onaren, Herritarrenganako Laguntzaren eta Zerbitzu Digitalen Zu-
zendaritza Nagusiko Planei Laguntzeko Atalak, Bizkaiko Elkarreragingarritasun Nodoa-
ren bitartez, laguntza horiek izapidetzeko behar diren eskatzaileen datuei buruzko beha-
rrezko egiaztapenak eta kontsultak egingo ditu. Arrazoi teknikoak direla-eta ezinezkoa
bada elkarreragingarritasunera jotzea, Gobernamendu Onaren, Herritarrenganako La-
guntzaren eta Zerbitzu Digitalen Zuzendaritza Nagusiko Planei Laguntzeko Atalak eska
ditzake izapideak egiteko beharrezko diren datuak edo dokumentuak. Horretarako, ain-
tzat hartuko dira Administrazio Prozedura Erkidearen 39/2015 Legea eta, hari loturik, zer
ezartzen duen bere 6. e) artikuluan Europako Parlamentuaren eta Kontseiluaren 2016ko
apirilaren 27ko 2016/679 Erregelamenduak, datu pertsonalen tratamenduari dagokionez
pertsona fisikoen babesari eta datu horien zirkulazio askeari buruzko arauak ezartzen
dituenak, bai eta Datu Pertsonalak Babesteko Lege Organikoaren xedapen gehigarrian
ezarritakoa ere (3/2018 LO).

Eskabideak ez badira oso-osorik formalizatzen edo beharrezko agirietako bat falta
bada, errekerimendua egingo zaio eskatzaileari akatsa zuzendu dezan edo aurkeztu ez
dituen nahitaezko datuak aurkez ditzan hamar egun balioduneko epean. Horrez gaine-
ra, ohartaraziko zaio ezen, hori egin ezean, eskaeran atzera egin duela ulertuko dela,
aurretik ebazpen adierazia eman ondoren, Administrazio Publikoen Administrazio Pro-
zedura Erkidearen 2015eko urriaren 1eko 39/2015 Legearen 68.1 eta 21.1 artikuluetan
xedatutakoarekin bat.

Gobernamendu Onaren, Herritarrenganako Laguntzaren era Zerbitzu Digitalen Zu-
zendaritza Nagusiko Planei Laguntzeko Atalak, bestetik, aurkeztutako dokumentazioa
ondo ulertzeko eta ebaluatzeko beharrezkotzat jotzen dituen gainerako agiri guztiak es-
katu ahalko dizkie erakunde eskatzaileei.

25. oinarria.— Erakunde onuradun guztientzako betekizunak

Aurreko ataletan aipatutako erakunde onuradun guztiek ondoren zerrendatzen diren
baldintzak bete beharko dituzte:

1. Egunean izatea zerga-betebeharrak, Gizarte Segurantzarekikoak eta dirulagun-
tzak itzultzeari dagozkionak.

2. Berdintasunerako eskubidea eta sexu-diskriminaziorik eza urratzeagatik zeha-
pen irmorik jaso ez izana administrazio-bidean, lan-arloan edo zigor-arloan.

3. Ez egotea Dirulaguntzen Foru Arauaren 12. artikuluan ezarritako egoeretan.

4. Ez egotea Emakumeen eta Gizonen Berdintasunerako Foru Arauaren 42. artiku-
luak ezarritako egoeretan.

Baldintza guztiok bete behar dira eskabideak aurkezteko epea amaitzen denean,
ordainketak egiten diren unera arte mantendu, eta beren horretan jarraitu kasuan-ka-
suan ezartzen diren inguruabarrek dirauten bitartean, Dirulaguntzen Foru Arauaren 12.
artikuluarekin eta Dirulaguntzen Foru Araua garatzen duen Erregelamenduko 13-17 ar-
tikuluekin bat.

26. oinarria.— Araubide juridikoa

1. Dirulaguntzek honako arau hauetan xedatutakoa bete beharko dute: dekretu
honetan, laguntzak emateko foru aginduetan, Dirulaguntzen Foru Arauan, Diru-lagun-
tzei buruzko Foru Arauaren Erregelamenduan, Dirulaguntzen Erregelamendua aldatzen
duen Bizkaiko Foru Aldundiaren otsailaren 27ko 16/2018 Foru Dekretuan, eta Estatuko
edo Europako Erkidegoko gainerako arau aplikagarrietan.

2. Interesdunak ematen dituen datuak Foru Dekretu honetatik eratortzen diren pro-
zedurak kudeatzeko erabiliko dira, kontuan harturik zer ezartzen den honako araudi ho-
netan: 2016/679 Erregelamendua (EB), 2016ko apirilaren 27koa, Europako Parlamen-
tuarena eta Kontseiluarena, datu pertsonalen tratamenduari eta datu horien zirkulazio
askeari dagokienez pertsona fisikoak babesteari buruzkoa, eta 95/46/CE Zuzentaraua
indargabetzen duena (Datuak babesteko erregelamendu orokorra), eta 3/2018 Lege Or-
ganikoa, abenduaren 5ekoa, Datu Pertsonalen Babesari eta Eskubide Digitalen Bermea-
ri buruzkoa.

Datu horiek inola ere ez dira erabiliko, eta ez zaizkie hirugarren batzuei lagako, in-
teresdunak argi eta garbi ados dagoela adierazi ezean edo goian aipaturiko araudian
ezartzen diren kasuetan izan ezik.

Araudi horretan xedatzen dena betetzeko, interesdunak honako eskubide hauek ba-
liatu ahal izango ditu datuen tratamenduaren arduradunaren aurrean: datuak eskuratze-
ko, zuzentzeko, ezerezteko («ahaztua izateko eskubidea»), haien tratamendua muga-
tzeko eta datuok eramangarri izateko eskubideak, bai eta tratamendu automatizatuan
soilik oinarrituriko erabakirik ez jasatekoa (barne harturik profilen sorrera), baldin eta era-
bakiak eragin juridikoak badakarzkio edo, modu bertsuan, beragan eragin nabarmenik
badu. Era berean, edozein momentutan erreboka dezake lehen adierazitako onarpena.

Halaber, erreklamazioa aurkezteko eskubidea izango du Datuen Babesaren Kontrol
Agintaritzaren aurrean.

(https://web.bizkaia.eus/eu/datuen-babesa)

3. Administrazio prozedurari dagokionez, dekretu honetan ezarri ez den guztira-
ko Administrazio Prozedura Erkidearen 39/2015 Legea modu osagarrian aplikatuko da.
Hala ezin bada, zuzenbide pribatuko arauak aplikatuko dira.

27. oinarria.— Diruz lagun daitezkeen gastuen irizpide orokorrak

1. Diruz lagun daitezkeen gastutzat joko dira proiektu edo jardueraren izaerari eta
garapen normalari erantzuten dioten eta epearen barruan egin diren beharrezko gas-
tuak, betiere indarreko arautegiaren arabera behar bezala justifikatu badira.

2. Ez da onartuko diruz lagun daitezkeen gastuen eskuratze-kosturik baldin eta
merkatuko balioa baino handiagoa bada.

28. oinarria.— Dirulaguntzarik jasoko ez duten gastuak
Edozein kasutan, ez dute dirulaguntzarik jasoko honako gastu hauek:

1. Dirulaguntzaren xede den jarduerarekin zalantzarik gabe identifikatu ezin diren
gastuak.

2. Entitate lokalaren barne-kostuak, partaidetza-prozesuarekin zerikusia dutenak
(jasandako BEZa barne, jasanarazi beharrekoa izan ala ez).

3. Menpeko nahiz loturiko entitateek emaniko zerbitzuak, zerikusia dutenak partai-
detza-prozesuarekin.

4. Partaidetza-prozesua garatzeko softwarea edo aplikazioak erostea edo aloka-
tzea.

5. Material inbentariagarriaren gastuak eta partaidetza-prozesuarekin lotutako in-
bertsioak.

6. Partaidetza-dinamiketan parte hartzen duten erakundeei eta/edo pertsonei ema-
ten zaizkien edozein motatako opariak.

7. Catering- eta otordu-gastuak.

29. oinarria.— Aurrekontu-muga

Dirulaguntza jasotzeko aurkezten direnetatik, bakarrik hautatu ahal izango dira la-
guntzetarako ezarri den aurrekontuak uzten duen beste eskaera.

30. oinarria.— Dirulaguntzen bateragarritasuna

1. Foru Administrazioak ematen dituen dirulaguntzak bateragarriak xede bererako
ematen diren beste dirulaguntza, laguntza, sarrera edo baliabide batzuekin, baldin eta
Estatuko, Europar Batasuneko zein nazioarteko edozein administrazio edo erakunde pu-
bliko nahiz pribatuk emanak badira. Baina kontuan hartu beharko da beste dirulaguntza
horiek arautzen dituen araudiak horren inguruan ezartzen duena.

2. Emandako dirulaguntzaren zenbatekoa, bera bakarrik edo beste dirulaguntza
batzuekin batera, inola ere ezingo da izan diruz lagundutako jardueraren kostua baino
handiagoa.

31. oinarria.— Emandako dirulaguntzen publikotasuna

Bizkaiko Aldizkari Ofizialean argitaratuko dira behin betiko dirulaguntzak, honako
hauek adieraziz: deialdia, zein programa eta aurrekontu-kredituri egozten zaizkion, era-
kunde onuraduna eta diruz lagundutako proiektua.

32. oinarria.— Emandako dirulaguntzaren zabalkundea

1. Foru Dekretu honen babesean emaniko laguntzen onuradun gertatzen diren es-
kaerek, diruz lagundutako jardueren zabalkunde-ekintza guztietan, Bizkaiko Foru Aldun-
ditik jasotako laguntzaren berri eman beharko dute, Dirulaguntzen Foru Arauaren 17.3
artikuluan adierazitakoaren arabera.

2. Aintzat harturik zer ezartzen duen bere 13.3. eta 13.4. artikuluetan Bizkaiko Foru
Aldundiaren 2019ko maiatzaren 28ko 63/2019 Foru Dekretuak, zeinaren bidez ezartzen
baitira hizkuntza ofizialak erabiltzeko irizpideak, dirulaguntza jasotzen duten entitateek
euskara erabili beharko dute diruz lagundutako jardueraren barruan egindako agerpen
publiko orotan. Halaber, entitate onuradunek bi hizkuntza ofizialak erabili beharko dituzte
herritarrei beren jardueraren berri emateko egiten dituzten liburuxka, kartel edo bestela-
ko guztietan.

IV. TITULUA
DIRULAGUNTZAK EMATEKO PROZEDURA

33. oinarria.— Dirulaguntza emateko prozedura

1. Foru Dekretu honetan arautzen diren dirulaguntzak emateko prozedura lehia-kon-
kurrentzia izango dira.

2. Lehia-konkurrentzia dirulaguntzak emateko prozedura bat da, zeinaren bidez,
aurkeztu diren eskabideak konparatu, eta, aurretik ezarritako ebaluazio-irizpideen ara-
bera, lehentasun-hurrenkera bat ezartzen baita, puntuazio handiena lortu dutenei adju-
dikatzeko dirulaguntzak, erabil daitekeen kredituaren arabera.

3. Kreditu erabilgarriaren barruan aurrekontua mugatuz gero, eta puntuazioa berdi-
na bada, eskabideak zer hurrenkeratan aurkeztu diren hartuko da kontuan.

4. Eskabide batek ez baditu betetzen Foru Dekretu honen 1. eta 5. artikuluek ezar-
tzen dituzten baldintzak, eskabide hori ez da onartuko.

5. Aurrekontuko partidan erabilgarri dagoen kreditua agortzen bada, ezetsi egingo
dira eskaerak.

34. oinarria.— Laguntzak emateko prozedura antolatu, aztertu eta ebatziko duten
organo eskudunak

1. Espedienteen antolamendua, instrukzioa eta ebaluazioa Planei Laguntzeko Ata-
lak egingo du, Gobernamendu Onaren, Herritarrenganako Laguntzaren eta Zerbitzu Di-
gitalen Zuzendaritza Nagusiaren mende.

2. Espedienteak ebaztea Herri Administraziorako eta Erakunde Harremanetarako
foru diputatuaren eskumena izango da, Planei Laguntzeko Atalak eta Gobernamendu
Onaren, Herritarrenganako Laguntzaren eta Zerbitzu Digitalen Zuzendaritza Nagusiko
titularrak proposatuta.

3. Planei Laguntzeko Atalak egiaztatu egingo du entitate onuradun izateko ezarrita-
ko baldintzak betetzen diren.

4. Ebaluazioa egin ondoren Planei Laguntzeko Atalak txosten bat egingo du eta
ebazpen-proposamena igorriko du. Proposamen horrek dirulaguntzetarako eskabideen
zerrenda jasoko du (onartuak izateko baldintzak betetzen dituztenen zerrenda, alegia);
zerrenda hori lortutako puntuen arabera ordenatuta egongo da. Horrez gainera, ezeste-
ko diren eskabideen zerrenda ere jasoko du; zerrenda horretan adieraziko da zergatik
ezetsi diren eskabide horiek.

35. oinarria.— Gastuen doikuntza

Gobernamendu Onaren, Herritarrenganako Laguntzaren eta Zerbitzu Digitalen Zu-
zendaritza Nagusiko Planei Laguntzeko Atalak uste badu gastu-aurrekontua gehiegizkoa
dela izaera bereko gastuen batez besteko kostuarekin alderatuta, murriztu egin dezake
dirulaguntza-oinarria, bere ustez doia eta neurrikoa den gastuari dagokion zenbatekoan.

36. oinarria.— Ebazpen-epea

1. Eskabideak ebazteko gehieneko epea sei (6) hilabetekoa izango da, eskabideak
aurkezteko epea amaitu eta hurrengo egunetik aurrera.

2. Aurkeztutako eskabide guztiei beren-beregiko ebazpena emateko eskumena
duen organoak ebazpena eman behar badu ere, ebazpena eta jakinarazpena emate-
ko epea iraungi eta beren-beregiko ebazpena eman ez badu, eskabidea administrazio
isilbidez baztertu egin duela ulertuko da, urriaren 1eko 39/2015 Legearen 25. artikuluan
xedatutakoaren arabera.

37. oinarria.— Ebazpenaren edukia eta jakinarazpena

1. Ebazpenean, zerrenda batean jasoko dira, batetik, dirulaguntza emango zaien
entitateak eta, bestetik, gainerako eskaeren ezespen espresua.

2. Ebazpen horretan, zerrenda batean ordenatuta agertu ahal izango dira oinarri
arautzaileetan entitate onuradun izateko zehazten diren baldintza administratibo eta tek-
niko guztiak bete arren deialdian ezarritako kredituaren gehieneko zenbatekoa gainditu
delako onartu ez diren eskaera guztiak, eta deialdian ezarritako balorazio-irizpideen ara-
bera bakoitzari eman zaion puntuazioa adieraziko da.

3. Ebazpen hori Bizkaiko Aldizkari Ofizialean argitaratuko da Administrazio Publi-
koen Administrazio Prozedura Erkidearen 2015eko urriaren 1eko 39/2015 Legearen
45.3. artikuluak dioen bezala.

4. Horrez gainera, eskaera egiten duen entitateari ere jakinaraziko zaio ebazpe-
na, Administrazio Publikoen Administrazio Prozedura Erkidearen 2015eko urriaren 1eko
39/2015 Legearen 40. artikulutik 42. artikulura xedatutakoaren arabera.

38. oinarria.— Errekurtsoak

1. Ebazpen honek amaiera ematen dio administrazio-bideari, eta haren aurka au-
kerako berraztertzeko errekurtsoa jar daiteke, Herri Administraziorako eta Erakunde Ha-
rremanetarako foru diputatuari, hilabeteko epean, jakinarazpena jaso eta biharamunetik
hasita, Administrazio Prozedura Erkidearen 2015eko urriaren 1eko 39/2015 Legean xe-
datutakoaren arabera.

2. Era berean, Administrazioarekiko auzi-errekurtsoa jarri ahalko da, Administra-
zioarekiko Auzietarako Epaitegian, bi (2) hilabeteko epean, jakinarazpena jaso eta biha-
ramunetik hasita, Administrazioarekiko Auzien Jurisdikzioa arautzen duen uztailaren
13ko 29/1998 Legean ezarritako eran.

Ezingo dira errekurtso biak aldi berean jarri.

eek: BAO-2025a239-(1-1319)



BIZKAIKO ALDIZKARI OFIZIALA BAO

2025, abenduak 15. Astelehena

19. orr.

39. oinarria.— Dirulaguntzari uko egitea

1. Uko egiteko gehieneko epea 10 egun baliodunekoa izango da, ebazpena era-
kunde interesdunari jakinarazten zaionetik aurrera. Epe hori igarota, uko egite oro diru-
laguntza emateko baldintzak ez betetzetzat joko da.

2. Erakunde onuradunen batek dirulaguntzari uko egiten badio, dirulaguntza ema-
ten duen organoak hurrengo erakunde eskatzaileei dirulaguntza ematea erabaki dezake,
puntuazioaren arabera, betiere kasuan kasuko eskabideei erantzuteko kreditu nahikoa
liberatu bada.

3. Laguntza ematen duen organoak aukera horren berri jakinaraziko die erakunde
interesdunei, dirulaguntza 10 eguneko epe luzaezinean onar dezaten. Epe hori igaro eta
berariazko adierazpenik egin ez bada, isilbidez onartutzat joko da.

40. oinarria.— Jakinarazpen elektronikoa

1. Entitate interesdunentzako jakinarazpenak bitarteko elektronikoen bidez egingo
dira, 39/2015 Legean aurreikusitakoaren arabera.

Bitarteko elektronikoen bidezko jakinarazpenak Bizkaiko Foru Aldundiaren Egoitza
Elektronikoan agertuz egingo dira (www.ebizkaia.eus), araudi bi hauetan ezarritakoaren
arabera: Bizkaiko Foru Aldundiaren 62/2015 Foru Dekretua, maiatzaren 5ekoa, Admi-
nistrazio Elektronikoari buruzkoa, eta Herri Administraziorako eta Erakunde Harremane-
tarako foru-diputatuaren 4841/2016 Foru Agindua, ekainaren 6koa, jakinarazpenak eta
komunikazioak Bizkaiko Foru Aldundiaren egoitza elektronikoan agertzeko sistemaren
bidez egiteari buruzkoa.

41. oinarria.— Dirulaguntza ordaintzea

1. Organo eskudunak prozeduraren ebazpena jakinarazi ondoren, hamar eguneko
epea izango da ebazpena onartzeko. Epe hori igaro eta esanbidezko adierazpenik egin
ez bada, isilbidez onartutzat joko da. Ebazpena jakinarazi eta hamar egun igaro bezain
laster, ordainketa izapidetuko da.

2. Ezzaie bermerik eskatuko erakunde onuradunei onarturiko dirulaguntzak ordain-
tzeko.

3. Dirulaguntzaren betebeharra aitortu eta hura ordaindu aurretik, egiaztatuko da
erakunde onuradunek egunean dituztela zerga-betebeharrak, zuzenbide publikokoak
eta Gizarte Segurantzarekikoak, eta berdin jarraituko dute dirulaguntza ematen denean,
betebeharra aitortzen denean eta ordaintzen denean.

V. TITULUA
DIRULAGUNTZEN GESTIOA ETA JUSTIFIKAZIOA

42. oinarria.— Justifikazio-epea

1. 2027ko apirilaren 9a da egindako gastuei buruzko dokumentazioa eta haiei bu-
ruzko fakturak eta ordainagiriak aurkezteko azken eguna.

2. Ezarritako justifikazio-epea amaitu eta justifikaziorik aurkeztu ez bada, erakunde
onuradunari eskatuko zaio aurkez dezala dokumentazio hori hamabost (15) egun balio-
dunen epe luzaezinean, jakinarazpena egin eta hurrengo egunetik aurrera.

3. Justifikazioa ez bada aurkezten ezarritako epean, dirulaguntza itzultzeko eskatu-
ko da, eta Dirulaguntzen Foru Arauan ezarritako gainerako erantzukizunak ere eskatuko
dira. I1zan ere, foru-arau horretan arautzen da Foru Administrazioak emaniko dirulagun-
tzen araubide juridiko orokorra.

43. oinarria.— Dirulaguntza justifikatzeko behar den dokumentazioa.

Erakunde onuradunek, lehen aipatutako epean, justifikatuko dute diru-laguntza ema-
teko egintzan ezarritako baldintzak eta aurreikusitako helburuak bete direla, justifika-
zio-kontuaren modalitatearen bidez. Justifikazio-kontuak honako agiri hauek izango ditu:

I. Dirulaguntza ematerakoan ezarritako baldintzak bete direla justifikatzen duen
jarduera-txostena, non egindako ekintzak eta lorturiko emaitzak adierazten diren.

Il.  Egindako jardueren kostua justifikatzeko memoria ekonomikoa, Diru-laguntzei bu-
ruzko Foru Arauaren Erregelamenduaren 57.2 artikuluan jasotako edukiarekin.

lll. Ordainketen fakturen eta egiaztagirien kopia.

44, oinarria.— Informazio osagarria eskatzea

Entitate onuradunek nahitaez eman beharko dute Gobernamendu Onaren, Herrita-
rrenganako laguntzaren eta Zerbitzu Digitalen Zuzendaritza Nagusiko Planei Laguntze-
ko Atalak beren eskabidea dela-eta eskatzen dien informazio guztia, eta atal horri jakina-
razi beharko diote zeinahi inguruabar dirulaguntza ematean kontuan harturiko baldintzak
aldatzen dituena, bai eta beste dirulaguntzaren bat edo batzuk eskuratzen badituzten
xede bererako.

45. oinarria.— Gastu-kontratazioaren erregelak

1. Diruz laguntzen diren proiektuetako jardueren %100eraino azpikontratatu ahalko
da, baldin eta 5/2005 Foru Arauaren 27. artikuluan eta Dirulaguntzen Erregelamenduko
53. artikuluan ezarritako baldintzak eta debekuak errespetatzen badira.

2. Eskatzailea ez den beste batek egiten badu diruz lagunduriko jarduera nahiz
haren parte bat, Sektore Publikoko Kontratuen 9/2017 Legean ezarritakoa beteko da.

3. Emakumeen eta Gizonen Berdintasunerako eta Emakumeen aurkako Indarkeria
Matxistarik gabe Bizitzeko Legean eta Emakumeen eta Gizonen Berdintasunerako Foru
Arauan xedatutakoaren arabera, kontratatzen diren jarduketetan, lege-arau horiek eza-
rritako printzipio orokorrak errespetatu beharko dira, genero-ikuspegiaren arabera ego-
kitu lanaren barruko estatistikak, hizkera sexistarik ez erabili, eta bermatu emakumeen
eta gizonen ordezkaritza orekatua dela eratzen diren batzorde eta lantaldeetan.

46. oinarria.— Ebazpena aldatzea

1. Aldaketarik gertatuz gero dirulaguntza ematean aintzat harturiko inguruabarren
batean (objektiboa izan zein subjektiboa), entitate onuradunek nahitaez eman beharko
diote aldaketon berri Gobernamendu Onaren, Herritarrenganako Laguntzaren eta Zerbi-
tzu Digitalen Zuzendaritza Nagusiko Planei Laguntzeko Atalari.

2. Dirulaguntza ematen duen organoak ofizioz alda dezake dirulaguntza emateari
buruzko ebazpena, interesdunari entzun ostean eta funtsak erabili aurretik, baldin eta,
ikusirik aldatu egin direla dirulaguntza emateko kontuan harturiko baldintzak, oztopatu
edo eragotzi egiten bada lortu nahi zen interes publikoa lortzea eta ez bazaio kalte eko-
nomikorik eragiten entitate onuradunari.

3. Diruz lagundutako jarduera egiteko epea bukatu aurretik, entitate onuradunek
eska diezaiokete laguntza eman duen organoari alda dezala dirulaguntza emateko ebaz-
pena, lehen ezarritako epeak luzatzeko, emandako zenbatekoa gutxitzeko edo jarduera
osatzen duten ekintzak aldatzeko. Laguntzak ematen dituen organoak baimendu egingo
ditu halako aldaketak, baldin eta ustekabekoen ondorio badira edo beharrezko badira
jarduketa egokiro bukatzeko. Nolanahi ere, ezin izango da aldatu dirulaguntzaren hel-
buru edo xederik, ezta hirugarrenen eskubiderik kaltetu ere. Hori, nolanahi ere, ebazpen
espresu bidez egin beharko da. Epeak luzatzeari edo hori ukatzeari buruzko erabakien
kontra ezin daiteke errekurtsorik jarri, hargatik eragotzi gabe prozedura amaitzen duen
ebazpenaren kontra dagokiona jartzeko aukera.

VI. TITULUA

DIRULAGUNTZAK ITZULTZEA
ETA ARAU-HAUSTE ADMINISTRATIBOAK

I. KAPITULUA
DIRULAGUNTZAK ITZULTZEA

47. oinarria.— Ez-betetzeak

Honako kasu hauetan, baldintzak ez direla bete ulertuko da: erakunde onuradunek
dekretu honetan, dirulaguntza emateko ebazpenean edo aplikatu beharreko gainerako
arauetan ezarritako baldintzetako bat betetzen ez dutenean, bai eta Dirulaguntzen Foru
Arauaren 33. artikuluan ezartzen diren kasuetan ere.

48. oinarria.— Dirulaguntza erakunde onuradunaren ekimenez itzultzea

1. Borondatezko itzulketa da onuradunak Foru Administrazioaren aurretiazko inola-
ko errekerimendurik gabe egiten duena.

2. Borondatezko itzulketa egiten denean, Foru Administrazioak berandutze-inte-
resak kalkulatuko ditu Dirulaguntzen Foru Arauren 34. artikuluan ezarritakoari helduta,
betiere onuradunak itzulketa behin betiko egiten duen unera arte.

3. Entitate onuradunak bere borondatez itzuli nahi badu dirulaguntza, ordainke-
ta-gutuna erabili beharko du, Bizkaiko Foru Aldundiaren eredu ofizialaren arabera.

49. oinarria.— Ez-betetzeak mailakatzeko irizpideak

1. Gehiegizko finantzaketa gertatzen bada, aldi berean beste laguntza batzuk jaso
direlako —Dirulaguntzen Foru Arauaren 18.3. artikuluan jasoa—, itzuli egin beharko da
zegokionaren gainetik jasotako kopurua, eta dagokion berandutze-interesa ezarriko zaio
kopuru horri.

2. Emandako dirulaguntzaren zenbatekoa entitate eskatzaileak aurkeztutako au-
rrekontuaren gaineko ehuneko bat aplikatuta lortzen denez, behin betiko kostu osoa ha-
sierako aurrekontua baino txikiagoa bada, honako hau itzuli behar da: hasierako aurre-
kontuaren gaineko ehuneko hori aplikatuta lortutako kopuruari behin betiko kostu osoa
kentzearen ondoriozko finantzaketa publikoan sortutako soberakina.

3. Baldintzak partez betetzeak edota epe barruan jardueraren zati bat soilik gauza-
tzeak berekin ekarriko dute (egiaztatzen bada erakunde onuradunak bere gain hartutako
konpromisoak betetzeko nahia eta asmoa duela) diruaren parte bat itzuli beharra, jato-
rrizko jardueraren betetze-mailaren proportzioan.

Justifikatutako gastua aurrekontuko gastua baino txikiagoa dela-eta ebazten bada
itzultze-espediente bat, entitate onuradunari jakinaraziko zaio ebazpena, sobera geratu-
tako funtsak itzul ditzan.

Entitate onuradunak, hala badagokio, jaso dituen baina justifikatu ez dituen kopuruak
itzuli beharko ditu, bai eta diruaren berandutze-interesa ere.

4. Foru Administrazioak eginiko egiaztapen edo finantza-kontrol baten ondorioz
ikusten bada eginiko gastuetako batzuk edo guztiak ordaindu gabe daudela eta gas-
tuon hartzekodunek eskatzeko eskubidea dutela, itzulketa eskatuko da, proportzional-
tasun-printzipioa aplikatuta. Kasu horretan, dirulaguntza jaso dezaketen eta egotzita
dauden gastu guztietatik ordaindu gabeko gastuek osatzen duten proportzioaren arabe-
rakoa izango da dirulaguntzaren itzulketa.

5. Foru Administrazioak ematen dituen dirulaguntzen araubide juridiko orokorra
arautzen duen maiatzaren 31ko 5/2005 Foru Arauaren 37. artikuluak eta 38. artikuluak
arautuko dute itzultzeko prozedura.

Il. KAPITULUA
DIRULAGUNTZEI BURUZKO ARAU-HAUSTE ADMINISTRATIBOAK
50. oinarria.— Zehapen-prozedura

Dirulaguntzen Foru Arauaren IV. tituluan xedaturikoa aplikatuko da.

Aplikatzekoa izango da EAEko Herri Administrazioen Zigortzeko Ahalmenari buruzko
1998ko otsailaren 20ko 2/1998 Legean ezartzen den zehapen-prozedura.

BIZKAIKO ALDIZKARI OFIZIALA

